
PREDMET: ZASTUPNIČKO PITANJE

Poštovani, 

na osnovu članova 106. i  213. Poslovnika Skupštine Kantona Sarajevo („Službene novine
Kantona  Sarajevo  -  Drugi  novi  prečišćeni  tekst  br.:  41/12,  15/13,  47/13,  47/15 i  48/16),
upućujem zastupničko  pitanje  Ministarstvu  za  obrazovanje,  nauku i  mlade  KS  vezano  za
mogućnosti organizovanja produženog boravka u osnovnim školama u KS:

Koji broj osnovnih škola (po općinama) nudi roditeljima mogućnost produženog boravka za
učenike  osnovnih  škola? Da  li  je  resorno  ministarstvo  vršilo  provjeru  zainteresovanosti
roditelja  za  organizovanjem  produženog  boravka  u  osnovnim školama  u  KS  i  postoje  li
konkretni  planovi  za  rješavanje  ovog  problema,  koji  evidentno  otežava  svakodnevnicu
zaposlenim roditeljima?

OBRAZLOŽENJE

Postojanje organizovanog produženog boravka za djecu je često jedan od uslova na osnovu
kojih roditelji  osnovaca biraju školu koju će njihovo dijete  pohadjati.  U nedostatku istog,
roditelji se na različite načine snalaze kako bi obezbijedili sigurnost i brigu o djeci, posebno
onoj koja pohadjaju niže razrede, a u najtežoj situaciji su roditelji  koji nemaju mogućnost
angažovanja člana porodice za brigu od djetetu. Osim u toku školske godine, ovaj problem je
posebno aktuelan za vrijeme raspusta, kada roditelji duži period nemaju gdje ostaviti svoje
dijete.

Produženi  boravak  egzistira  na  komercijalnoj  osnovi,  ali  ipak  veoma  mali  broj  škola
organizuje isti. Prema mom saznanju, na području cijele opštine Vogošća ne postoji niti jedna
osnovna škola koja nudi mogućnost produženog boravka.

S poštovanjem,
________________________
Neira Dizdarević
Zastupnica Naše stranke u Skupštini Kantona Sarajevo


